
Arraina ala okela? @ 24265853

Didaktikaria: Xabier Zubizarreta Azpitarte

Arraina ala okela?

Jarduera honetan arrainaren kontsumoari buruz arituko gara. Bertan, ariketa hauek

dituzu:

- Hipotesiak egin eta berretsi munduko arrain-kontsumitzailerik handienei buruz.

- Audioa entzun eta ulermen-galderei erantzun.

- Testua osatu, kendutako konparaziozko esaldiak txertatuz.

- Gaiari buruz hitz egin

1. Arraina gehien jaten dutenak

Espainia
Islandia
Japon
Norvegia

Portugal

ga A W N P

Ezkerrean dituzu, munduan arrain gehien kontsumitzen

&
duten herrialdeak. Ordenatuko al dituzu? (zure ustez gehien / )
. o . . euskadi
kontsumitzen duenari jarri 1). Zure sailkapena egin ondoren, irratia

komentatu ikaskide batekin. https://labur.eus/QXj8U

A0

Asmatu ote duzuen jakiteko, entzun audioa

eta egiaztatu erantzunak.


https://labur.eus/QXj8U
http://www.ikasbil.eus/
https://labur.eus/QXj8U

2. Egiak eta gezurrak identifikatzen

Entzun berrio audioa eta esan ondorengo esaldiak egia ala gezurra diren.
Egia Gezurra
1. Europan arrain gehien kontsumitzen duen herria Portugal da.

2. Portugesak Europar Batasuneko batez bestekoaren bi holako arrain
kontsumitzen dute.

3. Arraina jaten okela jaten beste diru gastatzen dute portugesak.

4. Bakailaoa eta sardina dira Portugaleko plater nazionalak.
5. Euskaldunak portugesen aurretik hasi ziren bakailaoa harrapatzen.
6. Portugalek harrapatzen duen arraina baino gehiago kontsumitzen du.

7. Jaten dugun arrainaren portzentajerik handiena arrain-haztegietakoa da.

3. Konparazioak egiten

Entzun dugun audioa konparaziozko esaldiz beteta dago. Guk testutik horietako batzuk kendu
ditugu, zuk osa ditzazun. Jarri kendutako esaldiak dagokien hutsuneetan.

Europar Batasunak eta Nazio Batuek zabaldutako datuen arabera, portugaldarrak dira Europar Batasunean arrain
gehien jaten dutenak. Gaur egun portuges bakoitzak 57 kilo-arrain jaten ditu urtean (1) eta estatu espainiarrean baino 14
kilo gehiago pertsonako. Portugaldarrek, berriz, (2) okela-kontsumoan baino eta beraiek dira diru gehien gastatzen
dutenak jateko arraina erosten.

Gaur egun(3) islandiarrak dira, 90 kilo pertsonako jaten baitute. Hauen ondoren, portugaldarrak esan bezala,
japoniarrak, norvegiarrak eta espainiarrak. (4) hungariarrek jaten dute: urtean 5 kilo pertsonako. Azpimarratzeko
modukoa da Portugalek (5) jaten duela, gauza bera gertatzen da estatu espainiarrean; ondorioz, Europako Iparraldeko
arrantzaleek harrapatzen duten gehiena Hegoaldean jaten dugu.

Arrantzu-munduan aldaketa handia gertatzen ari da: (6) arrain-haztegietan ekoiztutakoa delako. Gaur egun, erdia.

( ) munduan arrainik gehien jaten dutenak

( ) askoz gehiago gastatzen dute arraina erosten

( ) jaten dugun arrainaren gero eta zati handiagoa

( ) Europar Batasunaren batez bestekoaren bi halako
( ) harrapatzen duen arraina baino askoz gehiago

() Europan arrain gutxien


http://www.ikasbil.eus/

4. Gero eta arrain gehiago

Jarri talde txikitan eta komentatu puntu hauek.

1- Zer nahiago: arraina ala okela?

2- Zer arrain jaten duzu etxean? Gero eta arrain gehiago jaten al duzue?
3- Jatetxe batean, zer arrain eskatuko zenuke?

4- Alderik nabaritzen duzu haztegiko arrainen eta besteen artean?

Gai honetaz hitz egiteko, ezinbestekoa da konparaziozko esaldiak erabiltzea. Hona hemen forma batzuk:
baino... -ago/gehiago/gutxiago

gero eta... -ago/gehiago/gutxiago

gehien/gutxien

Adibideak

- Nik esango nuke gure gizartean gero eta arrain gehiago jaten dugula.

- Diotenez, arraina jatea haragia jatea baino osasuntsuagoa da.

- Arrainetan niri gehien gustatzen zaidana bisigua da eta gutxien, berdela.

- Oro har, arraina okela baino garestiagoa da; horregatik jaten dugu nahi baino gutxiago.

Bukatzeko, komentatu talde osoaren aurrean zertan etorri zareten bat.



http://www.ikasbil.eus/

ERANTZUNAK

1. Arraina gehien jaten dutenak 1.Islandia 2. Portugal 3.Japon 4. Norvegia 5. Espainia

2. Egiak eta gezurrak identifikatzen | Egia Gezurra
2-5-6 | 1-3-4-7

3. Konparazioak egiten (3) munduan arrainik gehien jaten dutenak
(2) askoz gehiago gastatzen dute arraina erosten
(6) jaten dugun arrainaren gero eta zati handiagoa
(1) Europar Batasunaren batez bestekoaren bi halako
(5) harrapatzen duen arraina baino askoz gehiago
(4) Europan arrain gutxien

TRANSKRIPZIOA

KAZETARIA. Arrantzua eta arrain-kontsumoa naturaren eta gizakion osasunaren adierazle dira. Arrantza egiteko erak
eta jaten dugun arrain-kopuruak erakusten digu, besteak beste, gure jarduera zuzena ote den. Portugaldarrak eta
islandiarrak dira gaur egun arrain gehien kontsumitzen dutenak. Juanjo San Miguel.

JUANJO SAN MIGUEL NAZIOARTEKO GAIETAN ADITUA. Europar Batasunak eta Nazio Batuek zabaldutako datuen
arabera, portugaldarrak dira Europar Batasunean arrain gehien jaten dutenak. Gaur egun portuges bakoitzak 57 kilo-
arrain jaten ditu urtean Europar Batasunaren batez bestekoaren bi halako eta estatu espainiarrean baino 14 kilo gehiago
pertsonako. Portugaldarrek, berriz, askoz gehiago gastatzen dute arraina erosten okela-kontsumoan baino eta beraiek dira
diru gehien gastatzen dutenak jateko arraina erosten.

Portugaldarrak Erdi Aroan euskaldunen atzetik joan ziren bakailao bila; ondoren, bakailaoa bihurtu da benetako
plater nazionala. Historian zehar bakailaoa eta sardina izan dira portugesek gehien jan dituzten arrainak, besteak beste,
herri pobrea izan delako eta dirurik ez zutelako okela erosteko.

Gaur egun munduan arrainik gehien jaten dutenak islandiarrak dira, 90 kilo pertsonako jaten baitute. Hauen ondoren,
portugaldarrak esan bezala, japoniarrak, norvegiarrak eta espainiarrak. Europan arrain gutxien hungariarrek jaten dute:
urtean 5 kilo pertsonako. Azpimarratzeko modukoa da Portugalek harrapatzen duen arraina baino askoz gehiago jaten
duela, gauza bera gertatzen da estatu espainiarrean; ondorioz, Europako Iparraldeko arrantzaleek harrapatzen duten
gehiena Hegoaldean jaten dugu.

Arrantzu-munduan aldaketa handia gertatzen ari da: jaten dugun arrainaren gero eta zati handiagoa arrain-
haztegietan ekoiztutakoa delako. Gaur egun, erdia.

